TEMOS RAICES!

Pouco

peso poderian ter

a nivel ecoloxico unhas arbores de
vinte anos que conformaran un peque-
no bosque no ecosistema galego. Non
serian recofiecidas nin como monu-
mento natural, nin espazo de intere-
se..., seria un simple bosque iniciatico,
un microespazo no amplo e rico patri-
monio natural galego. Mais, se a esas
arbores de vinte anos lles buscasemos
as raices, quizais poderiamos descubrir
que naceron doutros bosques centena-
rios que habitaron ese mesmo ecosis-
tema e que estas novas non son, nin
mais nin menos, que a continuidade
daquelas na imprescindibel cadea para
garantir o presente e o futuro dun con-
torno ambiental e socialmente sus-
tentabel, equitativo, mais racional e
mais x usto.

“Temos Raices!" nace como un pro-
xecto de procura das orixes do ecolo-
xismo galego que deron como froito
estes 20 anos de loita. Un proceso de
recuperacion e valorizacion da nosa
memoria historica. Unha proposta para
reflexionar sobre a importancia de
todo o que levamos feito, que non ¢
pouco. Un momento para coller aire e
impulsarnos cara adiante.

As nosas raices mais profundas
poderian estar no Seminario de Estu-
dos Galegos, ou nas mestras e nos
mestres republicanos que como
Xesus Golmar reivindicaban
unha educacion para as arbores
(Hai que educar ds multitudes
na drbore), nas actividades dos
grupos de Exploradores, nas
Festas das arbores das vilas
(tendo como referente a de
Mondofiedo). Mais recente-
mente poderiamos citar as loitas
contra os encoros en Castrelo de
Mifo (ano 1966), a oposicion as
celulosas en Ourense, As Neves, Cos-
pindo... tamén fronte ao intento de
construir unha central nuclear preto de
Xove (1974), contra as explotacions
mineiras nas Encrobas (1976), ou ante
os vertidos nucleares na Fosa Atlantica
de principios dos 80.

Todo isto conflue nunha sensibili-
dade que fai posibel que xurdan os pri-
meiros grupos ecoloxistas galegos, os
grupos ornitoloxicos e a loita mais
social, que dan lugar a Sociedade Gale-
ga de Historia Natural ou ben & ADEGA,
acompafiados por grupos como Natu-
reza, Habitat, ADELPHA, Arco lris, etc.,
e que conflien na creacion duns
encontros ecoloxistas que cristali-
zarian no que mais tarde acolle o nome
de AGENG, a Asemblea de Grupos Eco-
loxistas e Naturalistas de Galiza.

Falamos de 20 anos pofendo o
punto de partida en marzo de 1990, se
pensamos naquela asemblea en San-
tiago. Ali puxéronse as primeiras
pedras dun camifio para crear unha
organizacion que actuase como Coor-
dinadora de defensa ambiental de
ambito nacional. Esta pretendia agluti-
nar a maioria dos activistas galegos
que conformaban multitude de grupos.

Os que tiveron a sorte de vivir
aqueles anos asistiron ao nacemento

dun dinamico movemento ecoloxista
galego, cuns referentes como eran a
Sociedade Galega de Historia Natural e
ADEGA. Ao mesmo tempo xorden
pequenas agrupacions en vilas, barrios,
mesmo en centros educativos espalla-
das por todo o pais € cun rico e dina-
mico traballo local que conflue na
riqueza e na forza da AGENG e que se
plasma en campafias como a loita con-
tra a eucaliptizacion de Galiza cunha
lembrada manifestacion en Ribadeo en
colaboracion cos compafieiros asturia-
nos, campafas en contra das nucleari-
zacions, reivindicacions sobre unha
xestion mais ecoloxica dos residuos e
unha contribucion fundamental no
nacemento da educacion ambiental no
pais. A partir do ano 1990, moitos des-
tes grupos pasan a formar parte da
AGENG, logo FEG.

O esforzo na organizaciéon de
encontros das agrupacions desemboca
en campafias continuas de denuncia
do deterioro do noso patrimonio natu-
ral e cultural, dos incendios forestais,
as concentracions parcelarias (coa
denuncia na Praza do Obradoiro chea
de toradas de arbores centenarias
talladas); accions a favor do bosque
autdéctono que mesmo deron con tres
membros da FEG nun arresto en un
Xuizo por estar encadeados ao Parla-
mento galego; en contra das minicen-
trais; en contra da incineracion coa
lembrada parada do tren do lixo por
parte de membros da FEG; a reivindi-
cacion da compostaxe con aquel
famoso dia ao que se sumaron grupos
de distintas vilas, a convocatoria de
numerosas manifestacions... Tamén
denunciamos un modelo enerxético
insustentabel baseado no uso de com-
bustibeis fosiles e o aproveitamento
das fontes renovabeis con pouco peso
de criterios socioambientais: as mare-
as negras e a destrucidon do territorio
coa instalacion masiva de parques

edlicos son duas mostras da sua irra-
cionalidade. E temos claro algo moi
importante: a reivindicacion da educa-
cion ambiental como a principal ferra-
menta de sensibilizacion e conciencia-
cién da poboacion, cara un modelo de
sociedade mais participativo e equita-
tivo.

A organizacion de asembleas da
FEG espalladas por toda a nosa xeo-
grafia e o apoio as propias campafas
locais axudaron a enraizar o move-
mento ecoloxista no pais tendo como
referente a posibilidade de que un
pequeno grupo de persoas dun deter-
minado contorno contara co apoio do
resto de grupos para reforzar as suas
reivindicacions por moi minimas que
estas fosen.

Tal como acontece no bosque gale-
go que basea a sua riqueza na biodi-
versidade, a FEG baseou a sua riqueza
e fortaleza na diversidade das agrupa-
cions. As diferentes visions, acom-
pafiadas as veces de discusions e deba-
tes bizantinos, case sempre nos
enriqueceron e achegaron a unha
vision mais integral e compartida.

Sen desbotar o traballo das gran-
des asociacions de ambito nacional
galego (algunhas seguen formando
parte da FEG) as raices das pequenas
arbores que conforman e conformaron
a FEG eran de grande dinamismo,
diversidade e riqueza. ADEGA en toda
Galiza, grupos como o MEL na Limia,

Sobreira no Deza, Xevale nas comarcas
de Chantada e Lemos, Cenar no Bar-
banza, Luita Verde no Morrazo, o CES
no Salnés, os Guerrilleiros das Fragas e
Nino do Azor nas Pontes, Coto do
Frade en Ribadavia, Biotopo en Oleiros,
Adenco na comarca de Ponteareas; e
0s grupos que tamén xurdian nas cida-
des como Erva en Vigo, Habitat na
Corufa, Cedenat en Lugo, CEMPES na
Corufa; Aperta, deixando a sua pegada
en Antas de Ulla, Oureol na Facultade
de Bioloxia en Compostela, Xarxa na
de Educacion; a actividade nos centros
educativos protagonizada por grupos
como A Curuxa no Instituto Xelmirez |
de Compostela.

O traballo impagabel de moitos
outros: Verdegaia, O Brote, Vaipolorio,
Taina, Naturviva, Néboa, Arroas, A
Asemblea do Suido, Xerfa, Plataforma
pola Defensa da Ria (APDR), Anida,
Natureza, Leira, Cachoeira, Albatros, O
Galo de Antioquia, Anade, AGPF, XENN,
Cygnus, Xea, Lupus, Arco Iris, ANA-
BAM, Adelpha..non esquecemos aos
novos grupos, como Verbo Xido, aos
que damos a benvida, nin outras pro-
postas como a Comision Galega pro
Amazonia formada por diferentes gru-
pos.

Neste eido caberia resaltar a impli-
cacion dalguns grupos no entende-
mento da ecoloxia dentro da globali-
dade e o seu compromiso coa
solidariedade, coa denuncia do milita-

rismo, coa cooperacion que levaron a
alguns dos grupos da FEG a involucrar-
se en proxectos paralelos como puido
ser o nacemento da Coordinadora
Galega de ONGD,s, ou a Coordinadora
de Agricultura Ecoloxica de Galicia,
mesmo a tentativa da creacion do pri-
meiro banco ecoloxico galego baixo o
nome de ABSE (Asociacion para a
Banca Social e Ecoldxica), a vincula-
cion ao movemento ciclousuario na
ConBici da que en Galiza organizanse
os Encontros de ciclousuarios de toda a
Peninsula Ibérica,

Tamén é de resaltar a colaboracion
con outros movementos ecoloxistas do
estado espafiol como a CODA (Coordi-
nadora de Defensa Ambiental), a CAME
(Coordinadora Asemblearia do Move-
mento Ecoloxista) - que mesmo desen-
volveu unha das suas asembleas en
Oleiros-, o encontro e traballo co
movemento ecoloxista portugués na
organizacion dos encontros lusogalai-
cos... € con moitas outras entidades
galegas.

Todo isto conforma un traballo rico
e diverso e un enraizamento da defen-
sa do medio ambiente na sociedade
galega que, non hai dubida, deu e dara
novos froitos, xa que creara as condi-
cions para que xerminen outros bos-
ques que lle dean esperanza e osixeno
a un ecosistema galego rico e fraxil.

Animo para todas e todos, partici-
pemos noutros 20 anos de FEG!

Desde o seu nacemento, a FEG impulsou diferentes mobilizacions e participou en proxectos
de cooperacion ao desenvolvemento e de educacion ambiental.

